
Situaziun generala: In zona da
plievgia s’allontanescha sur il
nord-ost. Ina nova pressiun bassa
s’avischina spert nà da l’Engal-
terra vers l’Europa centrala. Ella
porta puspè aria umida e pli
frestga vers las Alps.
Oz: Da temp en temp èsi
fermamain neblì.
Tranteren datti cur-
tas scleridas. Las
temperaturas sa mo-
van tranter 6 ed 11
grads. Il cunfin da naiv sa sbassa
per part fin vers 1000 m. En las
muntognas tira in ferm vent.
Prognosa: La gievgia èsi variabel
cun insatge plievgia. Venderdi: el
vest e sid pli e pli neblì ed in pau
plievgia ed en l’ost trai il favugn.

■ L’AURA DAD OZ

Neblì cun tranteren curtas scleridas

L’export d’elements combustibels da las ovras atomaras svizras en l’exte-
riur è dispitaivel. KEYSTONE

L’emna passada: Controlla da cassa da la regenza grischuna. CARICATURA G. URSCH

Vegnir oz pur dovra bler curaschi
L’Agid svizzer per la muntogna appellescha da sa gidar 

■ (anr) I dat diversas opticas
da considerar ed agir en noss
dis. U ch’ins è cuntent, ni ch’ins
sa senta malsegir e vuless re-
signar, u ch’ins daventa cun-
scient da sasez e sa dosta. Per
far tals patratgs n’ha il pur da
muntogna cun ses di da lavur da
14 uras durant l’entir onn ora
betg temp. Daventar ozildi pur
pretenda davairas bler curaschi,
pertge el sto disponer da la forza
e veglia suffizienta per dumagnar
sia vita – e quai savens sut grevas
cundiziuns e circumstanzas.

Cun talas ponderaziuns sa driz-
za il president da l’Agid svizzer per
la muntogna, Marx Kobler, en la
novissima revista da questa insti-
tuziun «Berghilf-Ziitig» a la publi-
citad. El argumentescha bain e re-
cumonda fitg da spender generu-
samain per questa instituziun. Il
basegn vegn er exemplifitgà cun
diversas acziuns descrittas.

Ina pli lunga contribuziun
s’occupescha era da l’orcan «Lo-
thar». En quel vesan ins tant ina
catastrofa sco ina schanza. Ins n’è
betg el cler, schebain questa dis-
grazia stat en connex cun la mi-
dada dal clima, l’impestaziun da
l’aria e terren u il fatg ch’il guaud
è memia vegl. Mintgacass ha er
l’Agid da muntogna reagì spert e
mess a disposiziun daners als purs

e vischnancas pertutgadas per eli-
minar ils pli gronds privels. Pli
che 20 expertas ed experts vegnan
a gidar ils pertutgads da calcular
ils donns e proponer a l’institu-
ziun numnada co gidar spert.

Bler senn per la cuminanza
Il senn da sa sentir solidaric cun
la cuminanza è fitg exprimì tras
la populaziun da muntogna. Sa-
vens vivan en las famiglias da
purs pliras generaziuns sut il me-
dem tetg. Ins sa senta propi de-
pendent in da l’auter. Ed er cun
ils vischins tgiran ins bunas rela-
ziuns. Gist tar la realisaziun da
novs bajetgs d’economia u tar la
sanaziun d’abitaziuns sa gidan

ins viceversa. Anc exista en mun-
togna la lavur cumina. Quai vala
oravant tut per l’economia alpe-
stra. Fitg bain è quai agid vicen-
daivel sa mussà l’onn passà en
consequenza da las bleras lavinas
che han chaschunà gronds donns
en pliras regiuns da muntogna.

La populaziun svizra
renconuscha quai

Quai sa gidar sasez è in motiv
impurtant per che l’ulteriur pie-
vel da noss pajais sustegnia la po-
pulaziun da muntogna. L’Agid
svizzer per la muntogna sa gida
dapi sia fundaziun cun ovras da
cuminanza che furman a lunga
vista la basa existenziala per la
survivenza dals manaschis purils.
Cunquai che las cundiziuns da vi-
ver daventan il proxim temp pli
diras per la populaziun da mun-
togna, survegnan projects regiu-
nals adina pli gronda impurtanza
per ils abitants dals vitgs e da las
valladas en las muntognas. Be
cun «lavur cumina» tranter agri-
cultura, mastergn e turissem èsi
insumma segirà che las regiuns da
muntogna restan vinavant abita-
das e vegnan er cultivadas. L’Agid
svizzer per la muntogna deditge-
scha quest onn sias publicaziuns
spezialmain a la promoziun dal
senn e spiert da cuminanza da la
populaziun da muntogna.

L’Agid svizzer per la muntogna vul meglierar en noss pajais las cundi-
ziuns da viver en muntogna. MAD

Situaziun generala: En lieus
sumbrivauns è la naiv fin sin sur
2400 m lucca. Ma era samada
che po rumper datti. En l’ost
dal Grischun è la cuverta da
naiv fitg nauscha là, nua ch’ì
n’ha betg blera naiv.
Oz: En las Alps dal vest e dal
center exista in considerabel pri-
vel da lavinas. Quel è dà en posi-
ziuns drizzadas vers il vest sur il

nord fin sid-ost sur 2400 m. Il
pli privlus èn accumulaziuns da
naiv ch’èn colliadas be mal cun il
fundament. Talas èn da guntgir.
En tschellas regiuns da las Alps
svizras n’è il privel da lavinas
betg grond. Tar turas sin skis èsi
bun dad esser fitg precaut cun
calcular il privel e ponderar bain
tar la selecziun da las rutas. Er en
il Grischun sa chattan ils lieus

privlus sin crests, en chanals e
foppas sur 2200 m. Cunquai
ch’i vegn pli frestg e dat main su-
legl sa reducescha il privel da la-
vinas da bletsch.
Tendenza per gievgia e ven-
derdi: Tant en il vest sco en il
sid èsi da quintar cun precipita-
ziuns, fertant ch’en l’ost tira il
favugn. Perquai na sa mida il
privel da lavinas betg da num.

Considerabel privel da lavinas en las Alps 

- L’Agid svizzer per la munto-
gna vul meglierar en noss
pajais las cundiziuns da viver
en muntogna. Quai succeda
tras sustegnair l’agricultura
da muntogna per ch’ella
possia gidar sasezza. Qua
tras duai er la depopulaziun
da las muntognas vegnir
frenada.

- L’Agid svizzer per la munto-
gna è in’instituziun d’util

public. Ella na retira nagins
meds finanzials dal stadi,
mabain è dependenta dal tut
da ses fauturs e fauturas.

- L’Agid svizzer per la munto-
gna lavura cun fitg bass custs
d’administraziun, perquai
che ses suprastants ed ex-
perts lavuran senza indemni-
saziun. Uschia po ella appli-
tgar maximalmain ils daners
spendids per ses intent.

Tge vul l’Agid svizzer da muntogna?

